
   Кĕмĕл саслă савни — сарă кайăк

Шăратать юрату юррине.

Çăлтăр куçлă пике — çутă уйăх

Шантарать юрату пуррине.



Ман савни юррине пуçласассăн

Шăпчăксем лăпланаç вăтанса.

Куçăмран пăхнă май йăл кулсассăн

Çутă уйăх сӳнет пытанса.



Каçсерен эп ăна курмасассăн

Тунсăхпа хупланать ман чĕре.

Ытарми савнине тĕл пулсассăн

Çавăрма пултаратăп çĕре!



Кĕмĕл саслă савни! Сарă кайăк,

Шăратсам юрату юррине!

Пĕр санпа çеç мана питĕ лайăх.

Эс пурришĕн тавах Туррине!

  